
Á heysti 2017 var lógarbroyting gjørd í sokallaða 
“SkattaFAS” . Nú er ikki møguligt longur bert at skráseta 
skip skatt liga . Í stuttum merkir tað, at skip skulu verða 
skrá sett í FAS fyri at fáa skattaafturbering á 35% .

Áðrenn ársskiftið 2017 samtykti løgtingið at játta kr . 
2,0 mió . á fíggjarlógini til ParisMoU . Avgjørt er at Føroyar 
skulu verða partur av havnastatseftirlitinum, vanliga 
nevnt Port State Control . Hetta merkir, at fremmand skip, 
sum koma í føroyska havn, verða løgd undir somu treytir/
eftir lit, sum tá føroysk og onnur skip koma í útlendskar 
havnir í dag .

Sum liður í marknaðarføringini av FAS, hevur FAS lut-
tikið við bási á trimum framsýningum . Luttikið varð á 
Atlantic Fair í Klaksvík í mai, Norshipping í Noregi í juni, 
og Donsø í Svøríki í september . Hetta eru kostnaðarmikil 
átøk, men ein týdningarmikil partur í at kunna onnur um 
fyri munir við at verða í FAS skipaskránni .

Endamálið hjá Sjóvinnustýrinum er betri trygd á sjó-
num . Hagtøl eru partar av grundarlagnum fyri at meta, 
hvussu stendur til . Vit kunnu staðfesta, at munandi færri 
undan taks loyvi verða givin til skip í føroyska flotanum . Í 
2012 vórðu 157 undantaksloyvi givin samborið við 36 í 2017 . 
Trygdar venjingar umborð á føroyskum fiskiskipum er eis-
ini partur í at økja trygdina . Sjóvinnustýrið samstarvar við 
skip ini hjá Vørn og Artisk Komando fyri at kanna, um venj-
ingar nar verða gjørdar sambært reglunum . Hagtølini vísa, 
at í dag gera 52% av skipunum venjingar mánaðarliga . 
Hetta tal var í 2014 13% . Tað er ein munandi øking, hóast 
vit enn bert eru komnir gott og væl í helvt .  

Arbeiðsøkið er ovurhonds stórt, og tí er neyðugt at 
velja ávís fokusøki hvør ár, fyri at koma runt . Ársritið vísir 
nøkur øki, ið vit arbeiddu við í 2017 .

Við ársenda 2017 samtykti løgtingið at byggja sjó vinnnu-
stýrinum nýggj skrivstovuhøli í Vágum . Á fíggjar lógini 
vórðu avsettar kr . 5 mió í 2018 av tilsamans kr . 13,7 mió, 
sum mett er, at nýggju hølini fara at kosta .

Um ársskiftið 2016/17 í samband við “Manila 2010”, 
tá allir allir sjómenn skuldu hava nýggj vinnubrøv, hevur 
Sjóvinnu stýrið ment nýggja talgilda skipan, nevnd Sjó-
prógv . Sjóprógv ger tað møguligt at søkja øll sjóvinnu brøv 
talgilt, tá sjómaðurin hevur stundir, óansað hvar í heim-
inum hann er staddur . Henda loysn er eitt stórt fet fram 
í talgilding av Sjóvinnustýrinum, har enda málið er, at øll 
sjó vinnu rbrøv skulu leggjast á ein app til tann einstaka 
sjó mannin, ein sokallaðan sjó manna app .

Á heysti 2015 bleiv mynstringareftirlitið flutt frá Vørn 
til Sjóvinnustýrið . Síðani tá hevur verið arbeitt við at ný-
tímans gera mynstingareftirlitið . Og í 2017 kom nýggja tal-
gilda mynstringareftirlitið í umfar . Skipanin er ein føld og 
er sera væl móttikin av føroyska fiskiflotanum, har nærum 
allur flotin longu brúkar hesa skipan . Nýggja skipanin 
hevur eisini tilknýti til tal gildu “veiðudagbókina”, sum er 
um borð á flestu føroysku skipunum . Avtala er eisini gjørd 
við Trygd ar grunnin . Tey fáa við hesum atgongd til data, 
sum m .a . verða brúkt til at gjalda út minstuløn eftir .

Næsta fet í talgildingini er at menna nýggja “skipa-
eftir lits skipan” . Hetta er ávegis og vænta vit, at í 2019 er 
møgu ligt at knýta allar nýggju skipanirnar saman .

Sjóvinnustýrið var partur í arbeiðsbólki, sum gav út 
Maritima álitið í mai 2017 . Álitið vísir hvønn týdning FAS 
og tilknýttar vinnur hava í føroyska samfelagnum .

Ultimo 2017 eru 87 skip í FAS skránni . Í mun til 2016 er 
talið bert hækkað við tveimum skipum . Rørslan er tó mun-
andi meiri . Tað komu 9 skip í FAS og 7 úr FAS í 2017 . Orsøk-
in til at skip fara úr, er í flestu førum, at skip verða seld .

HANS JOHANNES Á BRÚGV

stjóri

Hendingaríkt ár
2017 HEVUR FYRI SJÓVINNUSTÝRIÐ VERIÐ EITT HENDINGARÍKT ÁR.
ÁRIÐ VAR MERKT AV HØLISTRUPULLEIKUM, SUM ENDAÐU VIÐ, AT 
SJÓVINNUSTÝRIÐ FLUTTI ÚR VÁGUM TIL HAVNAR TANN 1. DES 2017.

Inngangur

Sjóvinnustýrið 
verður talgilt
Í 2017 VARÐ VERULIG FERÐ SETT Á ARBEIÐIÐ AT TALGILDA MANNAGONGDIR HJÁ SJÓVINNU
STÝRINUM. Í SEINNU HELVT AV 2017 VAR ARBEIÐIÐ KOMIÐ SO LANGT, AT FYRSTA ÚTGÁVA 
AV ONLINESKIPAN AT SØKJA UM SJÓVINNUBRÆV, NEVND SJÓPRÓGV, VARÐ LATIN 
LEYS. UM SAMA MUNDIÐ VARÐ EISINI FARIÐ UNDIR AT LÆRA REIÐARÍ AT NÝTA NÝGGJU 
SKIPANINA TIL MYNSTRINGAR SEÐLAR, SUM FYRR SKULDU SENDAST VIÐ TELDUPOSTI.

Starvsfólk í Sjóvinnustýrinum nýttu høvið á Atlantic Fair-
messuni í Klaksvík at kunna um skipanirnar . Bæði sjófólk 
og reiðarar hava borið fram, at skipanirnar eru góðar og 
neyð ugar, tí tey gera tingini nógv einfaldari bæði hjá ein-
støkum sjófólkum og reiðaríum .

Fyrsta tíðarskeiðið hevur verið nýtt at kanna, hvussu 
skipanin roynist, og høvi hevur verið at gera betringar og 
rætta møguligar feilir, sum einans verða sjónligir, tá skip-
an ir nar flyta seg úr royndar-umhvørvinum til veruliga lívið .

Nú Sjóprógv hevur verið í nýtslu í nakrar mánaðir, eru 
vit so væl nøgd við skipanina, at vit nú mæla sjófólki frá 
at søkja á gamlan hátt, sum antin var at senda skjøl við 
teldu  posti ella vanligum posti . Nú er tað soleiðis, at við-
gerðar tíðin gerst munandi longri, um søkt verður á gamlan 
hátt .

Hetta er bæði fyri at venja viðskiftafólk okkara við at 
søkja talgilt, men eisini, tí at talgilda skipanin ger manna-
gongd ina at málsviðgera umsóknir munandi lættari hjá 
mál viðgerðunum hjá Sjóvinnustýrinum .

Í 2017 varð hol sett á arbeiðið uppá nýggja skipan fyri 
sýn av skipum . Hetta er ein stór skipan, sum verður saman-
tvinnað við verandi skipanir hjá SVS og almennar skipanir, 
sum til dømis Landsfólkayvirlitið og Trygdar grunnin .

Fyrsta stig er farið av bakkastokki . Endamálið er, 
at nýggja skipanin skal megna nógv meira enn verandi 
skipan . Tað skal vera soleiðis, at tá tú trýstir teg inn á eitt 
skip, skalt tú fáa allar upplýsingar beinanvegin – tú skalt 
eis ini fáa 3D-myndir . Vit vænta, at skipanin verður tilreiðar 
at taka í nýtslu í 2019 . 

Talgilding ger tingini ein faldari 
bæði hjá einstøku sjófólk

unum og reiðaríunum.

Talgild 
mynstringarskipan

Í 2016 FÓR SJÓVINNUSTÝRIÐ Í HOLT VIÐ AT MENNA 
EINA NÝGGJA TALGILDA MYNSTRINGARSKIPAN. 
HENDAN SKIPAN, IÐ FYRIBILS BARA ER ÆTLAÐ 
FISKISKIPUM, SÁ DAGSINS LJÓS UM MIÐJAN 2017. 

Sjóvinnustýrið royndarkoyrdi skipanina eitt tíðarskeið 
saman við tveimum aktørum á marknaðinum . Hetta rigg-
aði væl frá fyrsta degi, og onkrar tillagingar vórðu gjørdar . 
Sjó vinnu stýrið skrivaði út til øll reiðarí, at nýggj mynstr-
ingar skipan fór at verða tikin í brúk og heitti tí á øll um at 
venda aftur við eini felags teldupostadressu .

Øll reiðarí fingu tillutað brúkaranavn og loyniorð . Um 
árslok 2017 varð skipanin av álvara tikin í nýtslu .

Mynstringarskipanin er væl móttikin . Orsøkin er iva-
leyst tann, at hon er so einføld at brúka:

Skipsmanningarlisti verður útfyltur, skannaður og 
sendur til Sjóvinnustýrið . Tað er bara neyðugt at senda 
skips mann ingarlistan einaferð, og tað er til Sjóvinnu stýrið . 
Trygd ar grunn urin hevur atgongd at síggja allar skips mann-
ingar listar, ið verða sendir .

Útfylti skipsmanningarlistin kann eisini sendast um-
vegis telefon . Mynd verður tikin av skipsmanningar-
listanum, og hann verður sendur inn til Sjóvinnustýrið 
um vegis brúkara navnið hjá viðkomandi . Ein einføld og 
brúkilig loysn, ið tykist vera sera væl móttikin .

Hans Johannes á Brúgv, stjóri, heldur 
upplegg um taltildingina á Sjóvinnuforum, 

sum var á Vinnuháskúlanum.

VIÐURKENNING AV  
ÚTLENDSKUM SJÓVINNUBRØVUM
ÚTLENDSK SJÓFÓLK, SUM SIGLA VIÐ SKIPUM Í FØROYSKU ALTJÓÐA SKIPASKRÁNNI, SKULU HAVA 
EITT SONEVNT VIÐURKENNINGARPRÓGV, SUM VÁTTAR, AT SJÓVINNUBRÆVIÐ HJÁ VIÐ KOMANDI 
ER VIÐURKENT Í FØROYUM. SJÓVINNUSTÝRIÐ GEVUR HESI PRÓGV ÚT, EFTIR AT SJÓFÓLK 
HAVA TIKIÐ EITT PRÓGV Í FØROYSKARI SJÓLÓGGÁVU OG ANNARS LÚKA SETTU KRØVINI.

Danir hava ein lista við viðurkendum londum, og tað er 
hesin listin, sum Føroyar eisini nýta, tá sjóvinnubrøv skulu 
góð kennast . Aftanfyri listan liggur eitt arbeiði, har danskir 
myndugleikar hava vitjað sjómansskúlarnar í við kom andi 
londum og kannað, um dygdin á undirvísingini er nóg góð 
og støðið á skúlanum er nóg høgt .

Hesin listi við viðurkendum londum hevur nógv at siga 
fyri tey, sum arbeiða við at fáa útlendsk reiðarí at skrá-
seta seg í FAS . Uppgávan er munandi lættari, um sjó fólk í 

avvarðandi landi eru góðkend, tí so skal reiðarin ikki hugsa 
um at skifta manning fyri tað, um hann skiftir flagg . Flagg-
skifti er eisini ofta ein spurningur um tjóðskapar kenslur .

Sjóvinnustýrið arbeiðir saman við Mentamálaráðnum 
við eini ætlan um, at føroyskir myndugleikar framyvir 
sjálvir skulu kunna góðkenna útlendskar sjóvinnuskúlar . 
Millum annað hava feløg, ið fáast við manning, leingi 
ynskt at fáa Indonesia á listan við viðurkendum londum .

Vanlukkur
FLEIRI VANLUKKUR VÓRU Á SJÓNUM 
Í 2017. MILLUM ANNAÐ VARÐ EIN 
MAÐUR KROYSTUR UMBORÐ Á TOPAS, 
OG VITIN SIGLDI Á LAND Í NOREGI.

Tá vanlukkur henda, kannar Sjóvinnustýrið hendingina og 
skrivar eina frágreiðing um óhappið – hví og hvussu tað 
hendi, og hvat kann gerast fyri at fyribyrgja, at slíkt hendir 
aftur . Allar skaðafrágreiðingar kunnu lesast á heimasíðuni 
hjá Sjóvinnustýrinum: www .fma .fo/skaðafrágreiðingar .

Tá vanlukkur hava deyðsfall við sær ella talan er um 
havarí, sendir Sjóvinnustýrið boð eftir Den Maritime 
Havari kommision at kanna hendingina . Hetta, tí at Sjó-
vinnu stýrið er myndugleiki fyri trygd á sjónum og ikki vil 
hava eftirlit við sær sjálvum .

Tvær ferðir máttu boð sendast eftir Havaríkommisiónini 
í 2017 . Tað var í sambandi við eldsbrunan á Vesturland, har 
øll manningin varð bjargað, men skipið varð vrak, og í sam-
bandi við syrgiligu vanlukkuna í Hestfirði, tá Mykines og 
útróðar báturin Mars rendu saman, og ein maður lat lív .

RIBbátar
FERÐAVINNAN Í FØROYUM VEKSUR ALSAMT, OG TAÐ ER VÆL UMTÓKT HJÁ BÆÐI 
FØROYINGUM OG ÚTLENDSKUM VITJANDI AT FARA ÚTFERÐ VIÐ RIBBÁTUM.

Reglurnar áseta, at tað skulu vera tveir ferðaleiðarar við 
hvønn túr, tá ferðafólkatalið fer upp um fimm fólk . Hetta 
verður gjørt fyri at ferðin skal vera so trygg sum gjørligt . 
Men tað er minni enn so altíð, hesar reglur verða hildnar . 
Feløgini halda tað vera óneyðugt, men Sjóvinnustýrið vil 
ikki linka reglurnar .

Vanliga siga vit, at tað er tungt hjá einum fólki at draga 
eitt fólk upp, sum er dottið fyri borð . Og hetta kann henda 

sera skjótt, tí túrarnir við RIB-bátum snúgva seg nevniliga 
um at sigla við nógvari ferð og við krøppum vendingum . Tí 
skal manningin telja tveir .

Á summarstevnum og festivalum eru feløgini, ið skipa 
fyri RIB-túrum, ofta til staðar og bjóða gestunum stuttar 
túrar . Sjóvinnustýrið var síðsta summar til staðar á fleiri 
av hesum tiltøkum og helt eygað við, at alt fór rætt fram .

Tveir ferðaleiðarar skulu vera við 
hvønn túr við sonevndu RIBbátunum

Førleikakrøv til  
sigling við alibátum
Í LONGRI TÍÐ VAR EITT ÁVÍST SAMSKIFTI MILLUM SJÓVINNUSTÝRIÐ OG ALIVINNUNA Í SAMBANDI 
VIÐ SJÓVINNUBRØV OG KRØV TIL FØRLEIKAR HJÁ MANNING Á ALIBÁTUM OMANFYRI 20 BT.

Ein tilgongd við fundum hevur verið, samstundis sum tað 
hevur verið eitt gott munnligt og skrivligt samskifti um 
hesi viðurskifti ímillum alivinnuna og Sjóvinnustýrið . 

Alifyritøkur virða øll myndugleikakrøv á økinum og 
leggja dent á, at starvsfólk, ið starvast umborð á alibátum, 
skulu lúka øll krøv til útbúgving, førleikar og sjóvinnubrøv . 
Hetta hevur týdning, tí hesi krøv til førleikar eru samstundis 
við til at tryggja støðið, bæði í mun til trygd og arbeiðið 
annars á alibátunum .

Beinleiðis formligu førleikarnir hjá alarum eru ymiskir . 
Sjóvinnustýrið hevur umrøtt at finna ein leist, ið kann 
fáa viðurskiftini í sambandi við alibátar omanfyri 20 BT í 
rættlag . Um somu tíð skal eisini finnast ein leistur í mun 
til førleikakrøv til alarar, ið sigla við alibátum undir 20 BT .

Alibátar verða skrásettir sum handilsskip . Tá manning 
verður ásett til handilsskip verður gingið eftir talvunum í 
manningarlógini . Hesar talvur eru í mun til BT og kW .

Sambært lóggávuni er beinleiðis krav um manningar-
skjal, tá bátur er 20 BT og meira . Sambært lóggávuni er 

eisini beinleiðis krav um førleikakrøv til manning umborð 
á skipum, ið eru 20 BT ella meira . Ongi lógarásett krøv eru 
til bátar undir 20 BT, men Sjóvinnustýrið hevur heimild at 
áseta krøv sambært lóggávuni .

Sjóvinnustýrið metir, at endalig greiða nú er funnin 
á teimum ymisku viðurskiftunum, ið kunnu verða á ali-
bátum .

Niðurstøðan er, at talan kann verða um trý sløg av 
vinnu brøvum . Hetta í mun til um siglingartíðin er fingin við 
báti yvir ella undir 20 BT, og eftir hvussu nógva siglingartíð 
við komandi hevur . 

Útbúgvingarkravið er tað sama til øll trý vinnubrøvini, 
men krav um vaktarhaldsprógv er slept í mun til vinnubræv 
við avmarkingum . Krav um siglingartíð er eisini minkað 
mun andi, um søkt verður um vinnubræv við avmarkingum .

Krav til dekkara er í løtuni, um søkt verður um vinnubræv 
við avmarkingum, at viðkomandi skal verða skikkaður 
til skips- og kagatænastu . Krav um vaktarhaldsprógv er  
slept .

Alibátar verða skrásettir 
sum handilsskip, men 

førleikakrøvini eru linkað.

FØROYINGAR ERU BÁTAEIGARAR
NÓGVIR FØROYINGAR EIGA BÁT – ANTIN AT NÝTA SUM 
STUTTLEIKAFAR ELLA TIL ÚTRÓÐUR OG FUGLAVEIÐU.

Sjóvinnustýrið hevur leik lutin at skráseta allar bátar, ið 
verða keypir og seldir í Føroyum . Á teyggjan .fo kann al-
menn ingurin síggja allar báta skrá set ingar og eisini ymisk 
hagtøl um hesar . Til dømis hvar í land inum flestu báta-
eigarar nir búgva, og um bátarnir hava fiski loyvi .

Í 2015 varð lóg sett í gildi, sum loyvdi Sjóvinnustýrinum 
at taka 200 krónur í skrásetingargjaldi fyri smábátar . Hetta 

er eitt hent amboð, sum hevur við sær, at allir bátar verða 
skrá settir við røttum eigara .

Áðrenn skrásetingargjaldið kundi eingin við vissu siga, 
hvør átti bátar, sum lógu sum óburturbeind vrak í náttúr-
uni ella á annan hátt vóru til ampa . Nú, skipanin hevur 
verið virkin í tvey ár, kunnu vit staðfesta, at stórt sæð allir 
smá bátar í Føroyum eru skrásettir, og bátar, sum eingin vil 
eiga, verða burturbeindir heldur enn at liggja sum órudd .

Loðslógin dagførd
Í LÓGARBROYTING TANN 29. MAI 2017 FINGU FØROYSK HANDILSSKIP UNDIR 100 METRAR 
UNDANTAK FRÁ LOÐSSKYLDU. LÓGARBROYTINGIN VARÐ GJØRD EFTIR YNSKI FRÁ VINNUNI.

Umboð fyri smærri føroysk handilsskip hava í hoyringsskrivi 
víst á, at tað er órímiligt, at skipabólkurin “smærri føroysk 
handils skip” er álagdur loðsskyldu . Mett verður, at hesi 
skip lúka treytirnar eins væl og føroysk fiskiskip, sum eru 
undantikin loðsskyldu .

Føroysk fiskiskip eru undantikin loðsskyldu við teirri 
grundgeving, at tað verður mett at fara ov vítt at áseta 
loðs skyldu fyri føroysk fiskiskip, tí í allar flestu førum er 
skip ari á brúnni, sum er væl kendur í økinum . Viðkomandi 
kann í allar flestu førum lúka krøvini viðvíkjandi loðsfrítøku 
– hetta vil tí verða ov umsitingarliga tungt, um allir skulu 
søkja um loðsfrítøkuskjal fyri at sleppa at sigla uttan loðs .

Skiparar við handilsskipum skulu, fyri at fáa vinnubræv, 
hava tvífalt so nógva siglingartíð sum til fiskiskip, tí verður 
mett, at hesi skip lúka treytirnar eins væl og føroysk fiski-
skip . Hesir skiparar hava í flestu førum føroyska skipara- 
ella skipsføraraútbúgving, eru staðkendir og uppfylla í 
flestu førum treytirnar fyri loðsfrítøku

Russiski tangabáturin Botnia fær loðs 
umborð á veg inn á Fuglafjørð.

1. januar 2018 vóru 2.399 smábátar skrásettir í teyggjuni.

AVTALA VIÐ FAS 
UMBOÐS MANN Í TURKALANDI
SJÓVINNUSTÝRIÐ ER JAVNAN VIÐ Á MESSUM, HAR ENDAMÁLIÐ ER AT MARKNAÐARFØRA 
FØROYSKU ALTJÓÐA SKIPASKRÁNNA (FAS). VIT HAVA Í NÓGV ÁR VERIÐ VIÐ Á ATLANDIC FAIR Í 
KLAKSVÍK, Á NORSHIPPINGSTEVNUNI Í OSLO, Á DONSØ SHIPPING MEET Á DONSØ UTTANFYRI 
GØTEBORG Í SVØRÍKI, Í HAMBURG, ATEN OG AÐRASTAÐNI. Á DONSØ Í SVØRÍKI TIL DØMIS 
ERU IKKI FÆRRI ENN 55 SKIP SKRÁSETT, TÍ ER HETTA EITT ÁHUGAVERT ØKI HJÁ OKKUM.

Á stevnunum ræður um at netverka, gera avtalur og gera 
okkara til at fáa nýggj skip inn í FAS, og tað gevur eisini 
úrslit á fleiri økjum .

Eitt ítøkiligt úrslit av messuluttøkuni í Aten í 2016 
var til dømis, at FAS í dag hevur umboðsmann í Istanbul 
í Turka landi . Hesin sami er eisini umboðsmaður okkara í 
Grikka landi .

Í mars 2017 varð avtala undirskrivað við IEA Technik, 
sum dagliga fæst við skipsverksfrøði og skipasmíð, at 
ferð ast til skipaeigarar í Turkalandi og Grikkalandi og siga 
frá um fyrimunirnar við at hava skip skrásett í FAS .

Tað er nær við, at vit síggja ítøkilig úrslit av hesum um-
boðs mannavirksemi, og væntandi verður okkurt turkiskt 
ella grikskt skip at síggja í Føroysku Altjóða Skipaskránni 
innan stutta tíð . Vit hava fingið ítøkiligar fyrispurningar, 
men enn er ongin endalig avtala gjørd .

Vit eru eisini komin við í eitt forum, eitt slag av speed-
dating, har skipað verður fyri fundum soleiðis, at vit tosa 
við eina rúgvu av reiðaríum í tveir dagar .

Tað krevur tíð og arbeiði at fáa skip inn í FAS, og fleiri 
dømi eru um fyrispurningar, sum vórðu av ongum, tí vit 
mettu skipini vera í ov vánaligum standi . Vit meta tað 
fram vegis vera av stórum týdningi at halda fast við regluna 
um, at skip, sum skulu inn í FAS, skulu vera kvalitets skip .

Sjóvinnustýrið luttekur nakrar ferðir um árið á altjóða messum og ráðstevnum.



www.fma.fo  Ársrit 2017 •  11

Paris MoU 
Í 2017 SETTI SJÓVINNUSTÝRIÐ SÆR FYRI AT LEGGJA ORKU Í AT FÁA FØROYAR INN 
Í PARIS MOU FELAGSSKAPIN. TAÐ HEVUR Í LANGA TÍÐ VERIÐ EITT YNSKI, TÍ TAÐ 
HEVUR STÓRAR FYRIMUNIR VIÐ SÆR AT VERA VIÐ Í SLÍKUM SAMSTARVI.

Ein av høvuðsorsøkunum til at vera við í Paris MoU er, at 
Føroyar kunnu hava eftirlit við skipum, sum koma í før-
oyskar havnir – sokallað Port State Control . Hetta er eitt 
kvalitets stempul fyri eina tjóð, sum vil branda seg sum 
shipping-tjóð, og hetta er samstundis góð marknaðarføring 
fyri Føroysku Altjóða Skipaskránna, FAS .

Sjóvinnustýrið skrivaði eitt álit til Lands stýris-
mannin, har allir lutir í luttøkutilgongdini vórðu lýstir . 
Løg tingið játtaði Sjóvinnistýrinum tvær milliónir 
krónur til arbeiðið, og tískil kundu fyrstu fetini móti 
lut tøku takast longu í desember 2017 . Hetta arbeiðið 
heldur fram í 2018 .

Føroyar halda seg enn á hvítalista á flagg listanum hjá Paris MoU, men síðani 2014 er støðan 
versnað. Kanningarnar hjá Paris Mou fevna um altjóða trygdarkrøv, umhvørviskrøv og arbeiðs
viðurskiftini hjá manningum umborð. Er vísitalið undir 0 er landið á hvítalista.

FRÁGREIÐING TIL IMO Á 95 SÍÐUR
Sum atlimur í IMO (International Maritime Organi-
zation) skulu Føroyar liva upp til eina rúgvu av áset-
ingum og reglum innan sjóvinnu og skipaferðslu . Í 
fjør kom fyri spurn ingur frá IMO um, hvussu Føroyar 
hava sett í verk ymiska lóggávu, MLC og annað .

Sjóvinnustýrið skrivaði á heysti 2017 eina 95-síður 
langa frágreiðing, har IMO fekk svar uppá teirra 
spurn ingar . Frágreiðingin varð góðkend uttan stór-
vegis viðmerkingar .

Talvan vísir samlaða úrslitið fyri føroysk skip árini 2000  2017

SJÓVINNU POLITIKKUR 2017 

Maritima 
álitið
NÚVERANDI SAMGONGA SETTI SÆR 
SUM MÁL Í SAM GONGU SKJAL INUM, 
AT FØROYAR SKULU MENNAST OG 
MARKNAÐARFØRAST SUM MARITIMUR 
TÆNASTUDEPIL OG SHIPPINGLAND.

Tí setti landsstýrismaðurin í uttanríkis- og vinnumálum, 
Poul Michelsen, í januar 2016, ein arbeiðsbólk at dagføra 
sjó vinnu politikkin og orða eina maritima strategi fyri 
Føroyar, herundir at lýsa fylgjandi tættir:

■ Hvussu FAS-skipanin framhaldandi kann vera 
kappingarfør

■ Útbúgvingarmøguleikar
■ Hvussu fleiri avleiddar vinnur kunnu skapast

KUNNINGAR FUNDIR VIÐ VINNUNA
Í 2017 SETTI SJÓVINNUSTÝRIÐ SÆR SUM MÁL AT KOMA TÆTTARI BRÚKARANUM. 
Í EINUM HEIMI, HAR TALGILDING GER, AT VIT IKKI SO OFTA HAVA TØRV Á AT 
HITTAST ANDLIT TIL ANDLITS Í GERANDISLIGUM VIÐURSKIFTINUM, SÍGGJA 
VIT, AT TAÐ ER STÓRT VIRÐI Í AT HAVA TÆTT SAMSTARV VIÐ VINNUNA, IÐ 
VARAR AV TEIMUM ARBEIÐSØKJUM, SUM SJÓVINNUSTÝRIÐ UMSITUR.

Tí eru vit farin undir at bjóða vinnuni inn til kunnandi 
fundir, har møguleiki er at seta spurningar og kjakast . 
Fyrsta tiltak av hesum slag var, tá umboð fyri FAS-reiðarí 
vitj aðu á skrivstovuni í apríl mánaði .

Á skránni var millum annað framløga um fyrimunirnar 
við, at Føroyar gerast limur í Paris MoU, sum hevur verið eitt 
ynski hjá Sjóvinnustýrinum í rúma tíð . Eisini varð kunnað 
um kunngerðina um viðgerð og tøming av barlastarvatni, 
sum varð lýst í september 2017 .

Av meiri handfestum evnum varð nýggja talgilda vinnu-
bræva skipanin eisini víst fram, har einstaklingar og reiðarí 
senda umsóknir um skjøl talgilt til málviðgerð hjá Sjóvinnu-
stýrinum . Her var parturin um viðurkenningarprógv serliga 
við komandi hjá FAS-umboðunum .

Eftir tiltakið var breið semja um, at tiltakið bæði var 
neyðugt og væleydnað, og Sjóvinnustýrið fer at halda fram 
við líknandi tiltøkum fyri virkandi í vinnuni framyvir, har 
kunnað verður um aktuell mál, sum hava týdning fyri inn-
bodna bólkin .

Hans Johannes á Brúgv, stjóri í Sjóvinnustýrinum, 
var partur av arbeiðsbólkinum, og í mai 2017 

varð álitið “Sjóvinnu politikkur 2017” handað. 
Álitið er tøkt á heimasíðuni www.uvmr.fo

NÝGGJ SKIP Í FAS
 • Kubilai Khan
 • Mykines
 • Selfoss 
 • Ven
 • Sund
 • Kullen
 • Dunker
 • Snow Crystal

Smyril Line skrásetti farmaskipið Mykines í 
FAS í mars 2017. Mykines er bygt í 1996.

Farmaskipið Selfoss varð skrásett í FAS í mai 2017. Selfoss er bygt í 2008.

FÆRRI UNDANTØK
TALIÐ Á UNDANTØKUM TIL YVIRMENN UMBORÐ Á FØROYSKUM SKIPUM ER MINKAÐ MUNANDI 
SEINASTU ÁRINI. ORSØKIRNAR ERU FLEIRI, MEN EIN ER, AT SJÓVINNUSTÝRIÐ HEVUR HERT 
KRØVINI TIL UNDANTAKSLOYVI. EITT NÚ VERÐUR BARA GIVIÐ UNDANTAKSLOYVI EINA FERÐ.

UPPGÁVUR OG ÁBYRGD
VIT SETA Í HÁSÆTI STØÐUGT AT BETRA TRYGDINA Á SJÓNUM, VERJA 
UMHVØRVIÐ OG TRYGGJA RÆTTINDI HJÁ VIÐSKIFTAFÓLKUM OKKARA.

Sjóvinnustýrið umsitur og hevur ábyrgd av føroyska reglu-
verk inum, sum ásetur krøv til skip og bátar, skrásettir í før-
oysku báta- og skipaskrásetingunum . Føroyska regluverkið 
fevnir um altjóða krøv til skip og bátar, umframt serlig 
føroysk krøv . Stovnurin leggur áherðslu á at fylgja við í 
broyt ingunum í altjóða krøvum og at innføra hesi og serlig 

før oysk krøv í føroyska regluverkið . Regluverkið verður 
kunn gjørt á regluportalinum

Sjóvinnustýrið hevur eisini ein samskipandi leiklut 
mót vegis øðrum almennum stovnum og áhugabólkum so-
leiðis, at hesi verða kunnaði um virksemið, sum fer fram í 
al tjóða felagsskapinum IMO .

Skipaeftirlit
 • Eftirlit við at lata byggja og umbyggja skipabólkin
 • Sýna skip, kanna vanlukkur á sjónum o .a .
 • Hava eftirlit við klassafeløgum, sum hava 

myndugleikagóðkenning at sýna og útgeva 
loyvisskjøl vegna føroysku myndugleikarnar

 • Umsita samskiftið við IMO og aðrar avvarðandi 
altjóða felagsskapir og stovnar

Manningar
 • Manningaráseting
 • Mynstring
 • Heilsubøkur, siglingarbøkur og sjóvinnubrøv
 • Viðurkenningarprógv
 • Loðsprógv og loðsfrítøkuskjøl

Skipaskráseting
 • Tinglýsing av ognarheimildum, pantirættindum, 

brúksrættindum og øðrum rættindum
 • Skráseting av skipum og vinnuligum førumí 

felagsdátugrunninum Teyggjuni

VIRÐISGRUNDALAG
TAÐ ER UMRÁÐANDI, AT VIRÐISGRUNDARLAGIÐ, SUM ER GÓÐKENT 
AV STARVSFÓLKUNUM, STUÐLAR UNDIR ENDAMÁLSORÐINGINI OG 
STEVNUMIÐINUM HJÁ STOVNINUM. OKKARA FIMM AÐALVIRÐI ERU:

Góðska: Vit gera tað vit megna, fyri at veita kundum 
okkara eina dygdargóða tænastu, og um neyðugt taka vit 
onnur við uppá ráð .

Opinleiki: Vit samskifta opið og reiðiliga við okkara 
starvsfelagar og viðskiftafólk .

Álit: Vit tryggja rættindi hjá viðskiftafólkum og menna 
skipanir, ið styrkja teirra álit á okkum . Samstundis hava 
vit álit á okkara starvsfeløgum og virða teirra fakligu 
førleikar og persónligu eginleikar .

Smidleiki/Fjølbroytni: Vit fremja nýhugsan og hava 
jaligan hugburð okkara millum soleiðis, at tænastustøðið 
støðugt gerst betri og fjølbroyttari .

Trivnaður: Vit eggja starvsfólkamenning . Tess vegna vilja 
vit skapa tryggar arbeiðsumstøður og menna spennandi 
arbeiðsuppgávur, sum stuðla undir sjálvsvirðing og 
trivnaðin hjá starvsfólkunum .

